
PERUTUSAN

M D

CHE PUAN NUR BINTI ABDULLAH, PENAUNG PUSPA

Saya mengucapkan setinggi-tinggi tahniah kepada Persatuan Kemajuan Wanita
Kelantan di Kuala Lumpur dan Selangor (PUSPA) atas usaha mereka menghasilkan
sebuah buku yang merakamkan biografi tokoh wanita Kelantan, dahulu dan sekarang.
Sesungguhnya, usaha ini amat bererti kerana merupakan satu dokumen yang
memberi gambaran tentang kejayaan yang telah dicapai oleh wanita-wanita dari
negeri Che’ Siti Wan Kembang, sekali gus menjadi bukti kepada kegigihan mereka.

Senarai wanita yang termuat dalam buku ini amat mengagumkan. Mereka
datang dari pelbagai latar belakang dan terserlah dalam bidang masing-masing.
Melalui buku ini kita dapat berkenalan bukan sahaja dengan orang-orang yang
pakar dalam pelbagai bidang atau yang memegang jawatan-jawatan tinggi, tetapi
Juga wanita biasa yang menjadi pelopor dalam pelbagai bidang seperti ahli budaya,
pakar masak-memasak dan tenun-menenun serta juga sasterawan dan budayawan.

Saya difahamkan bahawa buku ini merupakan jilid pertama dalam siri biografi
tokoh-tokoh wanita Kelantan. Saya tidak sabar menunggu jilid-jilid seterusnya yang
Pasti akan menambahkan lagi jumlah maklumat tentang wanita-wanita luar biasa ini
dan yang telah menyumbang bukan sahaja kepada kemajuan negeri Kelantan tetapi
Juga negara Malaysia. Kepada ahli-ahli PUSPA yang terlibat dengan penyusunan buku
ini, saya mengucapkan syabas dan selamat maju jaya dalam projek-projek seterusnya.



